
İyulun 20-də Parisdə, Yelisey Sarayında Fransa Respublikasının Prezidenti Emmanuel

Makronun adından Azərbaycan Respublikasının Prezidenti İlham Əliyevin şərəfinə nahar

 verilib.

Fransa Prezidenti Emmanuel Makron Azərbaycan Prezidenti İlham Əliyevi qarşılayıb.

Söhbət zamanı Azərbaycan-Avropa İttifaqı əlaqələri ətrafında fikir mübadiləsi aparılıb.

Daha sonra sənədlərin imzalanması və mübadiləsi mərasimi olub.

*  *  *  

Həmin gün Parisdə Azərbaycan Respublikasının Prezidenti İlham Əliyevin Fransa Milli

 Assambleyasının sədri Fransua de Rüji ilə görüşü olub.

*  *  *  

İyulun 20-də Prezident İlham Əliyev Parisdə “Thales International” şirkətinin baş vitse-

prezidenti Rafael Eskinazi, “Rothschild and Co” şirkətinin Müşahidə Şurasının sədri Devid de

Rotşild, “IVECO France” şirkətinin prezidenti, “IVECO Global Bus”un rəhbəri Silvan Blez,

“CIFAL” qrupunun prezidenti Jil Remi, “Bouygues Travaux Publics” şirkətinin baş icraçı

katibinin müavini Mark Adler, SADE şirkətinin prezidenti Patrik Lölo ilə görüşüb.

Rəsmi xronika

    Beşinci çağırış Naxçıvan Muxtar Res-
publikası Ali Məclisinin səkkizinci ses-
siyasında qarşıya qoyulan vəzifələr və
2018-ci ilin birinci yarımilində Naxçıvan
Muxtar Respublikası Daxili İşlər Nazir-
liyinin cinayətkarlığa qarşı mübarizə,
ictimai qaydanın və ictimai təhlükəsizliyin
təmin edilməsi üzrə fəaliyyətinin nəticələri
ilə bağlı keçirilən kollegiya iclasında
daxili işlər naziri, general-leytenant Fazil
Ələkbərov geniş məruzə ilə çıxış edib.
    Bildirilib ki, Naxçıvan Muxtar Res-
publikası Ali Məclisinin Sədri cənab
Vasif Talıbov tərəfindən ugurla həyata
keçirilən ümummilli lider Heydər Əliyev
siyasi kursunun məntiqi nəticəsi olaraq
muxtar respublikada möhkəm təməllərə
söykənən və dinamik sosial-iqtisadi tə-
rəqqini təmin edən ictimai-siyasi asayiş
və sabitlik dayanıqlı xarakter alıb. 
    Qeyd olunub ki, 2018-ci ilin ilk yarısı
muxtar respublikanın ictimai-siyasi, sosial
həyatının inkişafına müsbət təsir göstərən
əlamətdar hadisələrlə səciyyələnib. 2018-ci
ilin iyun ayının ilk həftəsində ölkə me-
diasının və ictimaiyyətin ən çox diqqət
kəsildiyi və müzakirə etdiyi mövzu may
ayında Naxçıvan Muxtar Respublikası
Ali Məclisi Sədrinin rəhbərliyi ilə həyata
keçirilən Günnüt əməliyyatı olub. Azad
edilmiş ərazinin əhalinin ixtiyarına ve-
rilməsi növbəti mərhələdə daxili işlər
orqanlarının fəaliyyətini şərtləndirir.
     Diqqətə çatdırılıb ki, uğurlu kadr si-
yasətinin tərkib hissəsi olaraq Naxçıvan
Muxtar Respublikası Daxili İşlər Nazirli-
yinin kadr potensialının təkmilləşdirilməsi
və müasir dövrün tələblərinə cavab verən
gənc əməkdaşların hazırlanması nəzərə
alınaraq Naxçıvan Muxtar Respublikası
Ali Məclisi Sədrinin 2018-ci il 5 mart
tarixli Fərmanı ilə Naxçıvan Muxtar Res-
publikası Daxili İşlər Nazirliyinin Sıravi
və Kiçik Rəis Heyəti Hazırlayan Məktə-
binin bazasında nazirliyin Orta İxtisas

Polis Məktəbi yaradılıb. Ali Məclis
Sədrinin tapşırıq və tövsiyələri əldə
rəhbər tutularaq nazirliyin ştat struktu-
runda əsaslı islahatlar həyata keçirilib,
Naxçıvan Muxtar Respublikası Ali
 Məclisi Sədrinin 2018-ci il 13 iyun
tarixli Fərmanı ilə nazirliyin yeni ştat
strukturu təsdiq olunub. Bu ştat strukturu
nazirlik sistemində idarəçilik və təşki-

latçılıq işinin təkmilləşdirilməsinə, orqan
və hissələrin qarşısında duran mühüm və-
zifə və funksiyaların müasir dövrün tə-
ləblərinə uyğun daha məqsədyönlü şəkildə
icrasına, xidməti və icra intizamının möh-
kəmləndirilməsinə geniş imkan yaradıb.
    2018-ci ilin I yarısında muxtar res-
publikada cinayətkarlıqla mübarizə, ic-
timai qaydanın və ictimai təhlükəsizliyin
təmin edilməsi sahəsində qanunvericiliklə
müəyyən edilmiş vəzifələr layiqincə ye-
rinə yetirilib, əməliyyat şəraiti nəzarətdə
saxlanılıb. Hesabat dövründə Naxçıvan
Muxtar Respublikası Daxili İşlər Nazirliyi
və prokurorluğu üzrə muxtar respublika
ərazisində 14 cinayət faktı qeydə alınıb.
Cinayətlərin açılması 100 faiz təmin edi-
lib. Bu dövrdə keçirilmiş əməliyyat-
axtarış tədbirləri nəticəsində 3 nəfər təq-
sirləndirilən şəxs tutularaq istintaq or-
qanlarına təhvil verilib.
    Fəaliyyətin əsas istiqamətlərindən
olan yol hərəkəti təhlükəsizliyinin təmin
edilməsi sahəsində hadisələrin birbaşa
qarşısının alınması məqsədilə texniki
sistemlərin tətbiqi və inzibati tənbehlər
sərtləşdirilib.
    2018-ci ilin I yarısında muxtar res-
publikanın avtomobil yollarında cəmi
1 yol-nəqliyyat hadisəsi qeydə alınıb və
nəticədə, 1 nəfər ölüb, xəsarət alan ol-
mayıb. Bu dövrdə 148 sərxoş sürücü
aşkar edilərək barələrində qanuni tədbirlər
görülüb. 
    Nazir diqqətə çatdırıb ki, cinayətlərin
profilaktikasında və açılmasında infor-
masiya texnologiyalarının tətbiqinin bö-
yük əhəmiyyəti vardır. Müasir dövrdə
ən geniş yayılmış mühafizə sistemlərindən
biri olan videomüşahidə kameralarının
nazirlik sistemində geniş istifadə edilməsi
işin effektivliyini daha da artırıb. Xidməti
istifadə üçün “Təhlükəsiz şəhər” layihəsi
çərçivəsində quraşdırılmış kameralar va-
sitəsilə hesabat dövründə 74 hadisə aş-

karlanıb ki, onlardan 60-ı maddi zərərlə
nəticələnən yol-nəqliyyat hadisəsi, 14-ü
isə piyadalarla bağlı olub.
    Qeyd olunub ki, vətəndaş məmnun-
luğunun təmin edilməsi çərçivəsində
muxtar respublika rəhbərinin həyata ke-
çirdiyi tədbirlərin bariz nümunəsi olan
“Səyyari xidmət” tərəfindən bəhs olunan
dövrdə 2897 müraciət qəbul olunaraq
icra edilib.
    Şəxsi heyət arasında mənəvi-psixoloji
durumun yüksəldilməsi istiqamətində
yarımil ərzində xidməti fəaliyyətin yerinə
yetirilməsində fərqlənən əməkdaşların
əməyi qiymətləndirilib. Belə ki, müvafiq
dövr ərzində 1175 nəfər əməkdaş müxtəlif
mükafatlara layiq görülüb. 
    Hesabat dövründə daxili işlər orqan-
larının həyata keçirilən profilaktik-maarif -
ləndirmə tədbirləri nəticəsində vətəndaşlar
tərəfindən könüllü olaraq 188 (2017-ci
ildə 105) silah və 8730 ədəd müxtəlif
növ döyüş sursatı təhvil verilib.
    Maddi-texniki bazanın möhkəmlən-
dirilməsi istiqamətində həyata keçirilən
tədbirlərin davamı olaraq nazirliyin İdman
Cəmiyyətinə məxsus inzibati binası
əsaslı təmir olunub. Bununla yanaşı,
nazirliyin xidməti otaqlarında mərkəzi
soyuducu sistem quraşdırılıb. 2 ədəd
“Mersedes Citan” markalı və 1 ədəd
“KİA SPORTAGE” markalı minik av-
tomobilləri alınaraq əməkdaşların xidməti
istifadəsinə verilib.
    “Naxçıvan Muxtar Respublikasının
Ali Məclisində keçirilən beşinci çağırış
Naxçıvan Muxtar Respublikası Ali
Məclisinin səkkizinci sessiyasında Ali
Məclisin Sədri cənab Vasif Talıbov hər
zaman olduğu kimi insan amilini əsas
götürərək maarifləndirmə-profilaktika,
ictimai asayişin və sabitliyin qorunması
sahəsində tədbirlərin davam etdirilməsini,
nizam-intizamın daha da möhkəmləndi-
rilməsini tələb edib”, – deyən nazir bildirib
ki, qarşıya qoyulan mühüm vəzifələr tam
həcmdə yerinə yetiriləcək, sabitliyin,
əmin-amanlığın, dövlətin və vətəndaşların
qanuni mənafelərinin hüquqazidd əməl-
lərdən qorunması yüksək səviyyədə təmin
ediləcək, Naxçıvanın cinayətsiz region
prinsipi qorunacaq, əldə olunmuş nəticələr
daha da inkişaf etdiriləcəkdir.
    Sonra məruzə ətrafında çıxışlar olub. 

    Naxçıvan Muxtar Respublikası Ali Məhkəməsinin Rəyasət
Heyətinin iclasında çıxış edən Ali Məhkəmənin sədri Qasım
Əliyev ölkəmizdə insan hüquqlarının təmin olunması və
müasir standartlara cavab verən məhkəmə-hüquq islahatlarının
aparılması barədə məlumat verib. 
    Ali Məhkəmənin
sədri bildirib ki, əv-
vəlki illərdə olduğu
kimi, 2018-ci    ilin
birinci yarısında da
Naxçıvan Muxtar
Rеspublikasında
hüquq institutları-
nın inkişaf еtdiril-
məsi, məhkəmə оrqanlarının fəaliyyətinin müasirləşdirilməsi
istiqamətində mühüm addımlar atılıb, məhkəmələrin fəaliy-
yətində yeni informasiya texnologiyalarının tətbiq olunması
ilə bağlı bir sıra tədbirlər həyata keçirilib. Eyni zamanda
qаnun vеriciliyə еdilən əlаvələr və dəyişikliklər barədə mün-
təzəm olaraq muxtar respublikada yaşayan əhali аrаsındа
hüquqi təbliğat və izahat işləri aparılıb. 
    Qeyd olunub ki, qanunvericilik bazasının mütəmаdi оlаrаq
təkmilləşdirilməsi, məhkəmə orqanlarının yeni informasiya -
kommunikasiya texnologiyaları ilə təmin olunması məhkəmə
sisteminin daha da müasirləşdirilməsinə səbəb olmaqla
yanaşı, ədalət mühakiməsinin tam, obyektiv və qərəzsiz
aparılmasına, məhkəmə nöqsanlarının və işlərə baxılmasında
gecikdirilmə hallarının aradan qaldırılmasına, məhkəmə qə-
rarlarının vaxtında icra olunmasına, məhkəmə müdafiəsi
 hüququnun daha möhkəm şəkildə təmin edilməsinə şərait
yaradıb. 
    Ali Məhkəmənin sədri Naxçıvan Muxtar Respublikası
Ali Məclisinin Sədri tərəfindən imzalanan 2011-ci il 15 iyul
tarixli “Naxçıvan Muxtar Respublikasında dövlət orqanlarının
elektron xidmətlər göstərməsinin təşkili haqqında” Fərmandan
irəli gələn vəzifələrin icrası ilə əlaqədar Naxçıvan Muxtar
Respublikasının Ali Məhkəməsində görülən işlərlə bağlı
məlumat verərək bildirib ki, məhkəmə qərarlarının axtarış
sistemli vahid elektron bazası təkmilləşdirilib.
    Naxçıvan Muxtar Respublikası Ali Məhkəməsinin Aparat
rəhbəri Əjdər Əliyev çıxışında ixtisaslaşdırılmış, rayon
(şəhər) məhkəmələri barədə 2018-ci ilin birinci yarısında
Nахçıvаn Muхtаr Rеspublikаsı Аli Məhkəməsinə daxil olmuş
müraciətlərin ümumiləşdirilməsinin nəticələri barədə, Naxçıvan
Muxtar Respublikası Ali Məhkəməsi Aparatının Məhkəmə
təcrübəsinin ümumiləşdirilməsi və məhkəmənin statistikasının
təhlili şöbəsinin müdiri Mehdi Əliyev isə ixtisaslaşdırılmış,
rayon (şəhər) məhkəmələri tərəfindən bəhs edilən dövrdə
baxılmış işlərin ümumiləşdirilməsinin nəticələri barədə mə-
lumat veriblər. 
    Sonra muxtar respublikanın ixtisaslaşdırılmış məhkə-
mələrinin, şəhər və rayon məhkəmələrinin sədrlərinin
2018-ci ilin birinci yarısında görülən işlərlə bağlı çıxışları
dinlənilib. 

    Naxçıvan Muxtar Respublikası
Səfərbərlik və Hərbi Xidmətə Çağırış
üzrə Dövlət Xidmətində 2018-ci ilin
birinci yarımilinə həsr olunmuş mü-
şavirəni xidmətin rəisi, general-
 mayor Səxavət Salmanov açaraq
bildirib ki, cari ilin birinci yarısında
çağırışçıların həqiqi hərbi xidmətə
çağırılması haqqında Azərbaycan
Respublikası Prezidenti, Silahlı Qüv-
vələrin Ali Baş Komandanı cənab
İlham Əliyevin müvafiq sərəncamları
əsasında çağırış kampaniyalarının
keçirilməsi haqqında nəzərdə tutul-

muş plan tapşırıqlar tam həcmdə
yerinə yetirilib. Belə ki, həmin dövr-
də – 2002-ci ildə anadan olmuş
2759 vətəndaşın 2374-ü artıq ilkin
hərbi qeydiyyata alınıb və bu iş
hazır da davam etdirilir. Bu ilin ilk

6 ayı ərzində 127 nəfər gəncin
sürücülük məktəbinin tam
kursunu bitirdikdən sonra sü-
rücülük vəsiqələri ilə təmin
edilərək çağırış kampaniya-
larında hərbi hissələrə gön-
dərilmələri nəzərdə tutulub. 

Qeyd olunub ki, 2018-ci
ilin birinci yarımilində Dövlət Xid-
mətinin idarə və şöbələri tərəfindən
hərbi hissələrin hərbi qulluqçularla
komplektləşdirilməsi işi davam et-
dirilib. Hərbi kadrların düzgün se-
çilməsi, yerləşdirilməsi məqsədilə

attestasiyanın keçirilməsi xidmət tə-
rəfindən təmin edilir. 2018-ci ilin
birinci yarımilində xidmətin rayon
(şəhər) idarə və şöbələrinə 2 nəfər
zabit, 5 nəfər mülki işçi qəbul edilib.
Hesabat dövrünün yarımilində yan-
var, aprel aylarında həqiqi hərbi xid-
mətini başa vurmuş hərbi vəzifəlilərin
qeydiyyata alınması işləri təşkil olu-
nub, hərbi xidmətdən qayıtmış gənc -
lərlə fərdi söhbətlər aparılıb, onlara
səfərbərlik sərəncamları təqdim edi-
lib. Ehtiyata tərxis olunan hərbi və-
zifəlilərdən yenidən həqiqi hərbi

xidmət keçmək üçün Əlahiddə
Ümumqoşun Ordusuna 244, Föv-
qəladə Hallar Nazirliyinə 19, Daxili
Qoşunlara 14, Dövlət Sərhəd Xid-
mətinə 43 nəfər müddətdən artıq
həqiqi hərbi xidmət hərbi qulluqçusu
namizəd seçilərək göndərilib. Eyni
zamanda yaşayış yerlərini dəyişmiş
hərbi vəzifəlilərin qeydiyyat sənədləri
dəqiqləşdirilib, onların hərbi uçot
məsələləri həll olunub. 
    Sonra məruzə ətrafında çıxışlar
dinlənilib. 

Øß ÃÐ
Doğma, canım-varlığım qədər
sevdiyim Azərbaycanım
mənim qibləgahımdır

Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

*              *              *

Muxtar respublikamız tarixi əlamətdar
hadisələr və günlərlə zəngindir. On-

ların fövqündə dayanan 1990-cı ilin 22 iyulu
isə təkcə Naxçıvanın deyil, ümumilikdə, ölkə -
mizin tarixində xilas, nicat, qurtuluş, özünə-
qayıdış günüdür. Həmin gün Moskvadan Ba-
kıya, iki gün sonra Bakıdan Naxçıvana gələn
ulu öndər Heydər Əliyev xalqın əsl xilaskarına
çevrildi. Görkəmli dövlət xadiminin Naxçıvana
gəlişi ilə qədim diyarımız işğal təhlükəsindən
xilas edildi, ağır blokadanın yaratdığı iqtisadi
tənəzzülün qarşısı alındı.
    Tarixə nəzər salsaq görərik ki, respublika-
mızın taleyüklü məsələlərlə bağlı bütün mə-
qamlarında ümummilli lider Heydər Əliyev
xalqın yanında olmuşdur. 1969-1982-ci illərdə
ulu öndər öz xalqını zamanın ən çətin sınaq-
larından çıxararaq ölkənin iqtisadi, siyasi və
mədəni tərəqqisini təmin etmiş, geniş vüsət
alan inkişaf proseslərinə təkan vermişdir. Ona
görə də 1990-cı il iyulun 22-də dahi şəxsiyyətin
Naxçıvana gəlişi əhali tərəfindən sevinclə
qarşılanmışdı. Məhz elə bu səbəbdən o dövrün
mətbuatı yazırdı ki, əzablı və məşəqqətli gün-
lərini yaşayan Naxçıvanı düçar olduğu ağır
bəlalardan hifz etməkdən ötrü Tanrı dahi və
müdrik insanı öz doğma yurduna xilaskar
göndərmişdir. 
     O dövrdə cərəyan edən proseslər Azərbaycanı
uçuruma aparırdı. Ölkədə idarəçiliyin itirilməsi,
yaşayış səviyyəsinin getdikcə pisləşməsi, Er-
mənistanın hərbi təcavüzü və siyasi hərc-
mərclik xalqımızın sabaha olan inamının tü-
kənməsinə səbəb olmuşdu. Naxçıvana gəldikdən
qısa müddət sonra – 1990-cı il sentyabrın 30-da
Azərbaycan və Naxçıvan parlamentlərinə ke-
çirilən seçkilərdə xalq ümummilli lider Heydər
Əliyevin namizədliyini yekdilliklə irəli sürdü.
1990-cı ilin 17 noyabrında Naxçıvan parla-
mentinin yeni tərkibdə keçirilən ilk sessiyası
deputatların təkidi ilə dahi şəxsiyyət Heydər
Əliyevin sədrliyi ilə öz işinə başladı. Sessiyada
gündəliyə çıxarılan məsələlər və qəbul edilən
tarixi qərarlar, ümumilikdə, Azərbaycanın müs-
təqilliyinə və suverenliyinə hesablanmışdı. 
    Ölkə başçısı cənab İlham Əliyev o dövrdə
Naxçıvanda baş verən hadisələr barədə

 demişdir: “1990-cı illərin əvvəllərində
Naxçıvanın taleyi həll edilirdi. Əgər o
illərdə Heydər Əliyev Naxçıvanda olmasaydı
və naxçıvanlılar ulu öndərin ətrafında sıx
birləşməsəydilər, Naxçıvanın taleyi çox
ağır ola bilərdi. Çünki artıq erməni millət-
çiləri Azərbaycana qarşı işğalçı siyasətini
başlamışdılar və onların məkrli planlarında
Naxçıvanın işğalı da var idi. O vaxt Nax-
çıvanda vəziyyət böyük çətinliklər hesabına
sabit olaraq qalırdı. Ovaxtkı Azərbaycan
rəhbərliyi də Naxçıvana ögey münasibət
bəsləyirdi, heç bir yardım etmirdi, əksinə,
Naxçıvanda sabitliyi pozmaq və vəziyyəti
gərginləşdirmək üçün çox çirkin əməllər
edirdi. Ancaq naxçıvanlılar həmişə olduğu
kimi, müdrikliyini göstərərək ulu öndərin
ətrafında bir yumruq kimi sıx birləşdilər
və həm erməni işğalçılarına tutarlı cavab
verdilər, onları yerinə oturtdular, həm də
Azərbaycanın mərkəzi hökumətinə də öz
etiraz səslərini qaldıraraq bildirdilər ki,
Naxçıvanda o məkrli ssenari keçməyəcəkdir.
O illərdə nəinki Naxçıvan üçün, Azərbaycan
üçün də tarixi qərarlar qəbul edilmişdir.
O vaxt Naxçıvanın adı dəyişdirildi. Ulu
öndərin təklifi ilə “sovet sosialist” sözləri
muxtar respublikanın adından çıxarıldı.
Naxçıvanda ilk dəfə olaraq 1990-cı illərdə
Azərbaycan Xalq Cümhuriyyətinin bayrağı
dövlət bayrağı kimi qəbul edildi və Azər-
baycanın Ali Soveti qarşısında vəsatət qal-
dırıldı ki, Azərbaycan dövləti də bu bayrağı
rəsmi dövlət bayrağı kimi təsdiq etsin.
1991-ci ildə Sovet İttifaqının saxlanması
üçün keçirilən qanunsuz referendumda
Naxçıvan iştirak etməmişdir. Yəni bu addım -
lar ondan sonrakı dövrdə Azərbaycanın
dövlət müstəqilliyini şərtləndirdi”.
    Doğma xalqına, Vətəninə bağlılığın məntiqi
nəticəsi idi ki, 1991-ci il sentyabrın 3-də ke-
çirilən Naxçıvan Muxtar Respublikası Ali
Məclisinin sessiyasında deputatların və iclas
zalının qarşısına toplaşan minlərlə insanın

təkidi ilə görkəmli dövlət xadimi Heydər
 Əliyev Ali Məclisin Sədri seçildi. Bununla
da, Azərbaycan tarixində ümummilli liderin
adı ilə bağlı olan daha bir səhifə açıldı. 
    Yorulmaq bilmədən çalışan ulu öndərimiz,
ilk növbədə, düşmən təcavüzünə məruz qalan,
blokada şəraitində yaşayan Naxçıvanın müdafiə
qabiliyyətini gücləndirdi. 1991-ci il sentyabrın
7-də Ali Məclis “Naxçıvan Muxtar Respub-
likası Dövlət Milli Müdafiə Komitəsinin ya-
radılması haqqında” Qərar qəbul etdi. Bu
qərar Naxçıvanın müdafiə qabiliyyətinin güc-
ləndirilməsi istiqamətində görülən işlərin baş-
lanğıcı idi.
    Görkəmli dövlət xadiminin uzaqgörənliklə
qəbul etdiyi tarixi qərarlarla isə Naxçıvanda
yerləşən sovet qoşunlarına məxsus hərbi tex-
nika və silahların muxtar respublikada sax-
lanması təmin olunmuş, əhalinin böyük mü-
təşəkkilliyi, torpağa bağlılığı və ulu öndərə
olan sonsuz inamı nəticəsində muxtar res-
publikada Milli Ordu yaradılmış, Naxçıvanın
müdafiə potensialı gücləndirilmiş, bugünkü
qüdrətli Azərbaycan Ordusunun əsası Naxçı-
vanda qoyulmuşdur. 
    Görkəmli dövlət xadimi Heydər Əliyev
Ali Məclisin Sədri işləyərkən dünya azər-
baycanlılarını bir ideya ətrafında – Vətənə
və xalqa xidmət uğrunda birləşməyə səslə-
mişdir. Çünki xalq arasında sağlam ideologiya -
ya əsaslanan birlik olmadan ölkəni düşdüyü
bəlalardan qurtarmaq və inkişaf yoluna çı-
xarmaq mümkün deyildi. 1991-ci il dekabrın
16-da Ali Məclis tərəfindən “31 Dekabr Dünya
Azərbaycan Türklərinin Həmrəylik və Birlik

Günü haqqında” Qərarın qəbul edilməsi xüsusi
əhəmiyyətə malikdir. 
    Ulu öndərin Ali Məclisin Sədri işlədiyi
dövrdə Naxçıvan Muxtar Respublikasında
xarici iqtisadi əlaqələrin qurulması sahəsində
də mühüm addımlar atılmış, ümummilli lider
1992-ci ildə qonşu İran İslam Respublikasına
və Türkiyə Cümhuriyyətinə səfərlər etmiş,
bu zaman keçirilən görüşlərdə iqtisadi sahədə
əməkdaşlığa dair protokollar imzalanmışdı.
Həmin protokollara əsasən hər iki dövlətlə
iqtisadi, mədəni, təhsil və digər sahələrdə
qarşılıqlı münasibətlər qurulmuş, Araz çayı
üzərində “Ümid” körpüsü tikilib istifadəyə
verilmiş, Sədərək və Culfa gömrük-keçid
məntəqələri fəaliyyətə başlamışdır. 1993-cü
il fevralın 5-də Türkiyə Cümhuriyyətinin,
martın 8-də isə İran İslam Respublikasının
Naxçıvanda konsulluqları açılmışdır.
    Naxçıvan Muxtar Respublikasının dağılmış
iqtisadiyyatının, xüsusilə də kənd təsərrüfa-
tının dirçəldilməsi istiqamətində tədbirlərin
həyata keçirilməsi də ümummilli liderimizin
diqqət mərkəzində olmuşdur. Ali Məclisin
1992-ci il aprelin 6-da keçirilən sessiyasında
“Naxçıvan Muxtar Respublikasında zərərlə
işləyən kolxoz və sovxozlar haqqında” və
“Rentabelli işləyən kolxoz və sovxozların
ictimai mal-qarasının özəlləşdirilməsi barədə
təkliflər haqqında” qərarlar qəbul edilmiş,
böhranlı illərin gələcək inkişafa ünvanlanmış
bu islahatları aqrar bölmədə irəliləyişlərə
səbəb olmuşdur. Bu qərarların qəbul edilməsi
hazırkı dövrdə muxtar respublika iqtisadiy-
yatının aparıcı sahələrindən biri olan kənd
təsərrüfatının inkişafını şərtləndirən ilk mü-
hüm amil olmuş, Azərbaycanda torpaq islahatı
ilk dəfə Naxçıvanda aparılmışdır.
    Bu gün ölkəmizin ən nüfuzlu, qüdrətli və
mütəşəkkil siyasi təşkilatı olan Yeni Azər-
baycan Partiyasının yaradılması da böyük
şəxsiyyətin siyasi fəaliyyətinin Naxçıvan döv-
rünə təsadüf edir. 1992-ci il noyabr ayının
21-də respublikanın müxtəlif bölgələrindən

gələn 550-dən artıq nümayəndənin iştirakı
ilə Yeni Azərbaycan Partiyasının təsis konfransı
keçirilmişdir. 
    Naxçıvan Muxtar Respublikası Ali
 Məclisinin Sədri cənab Vasif Talıbov dahi
şəxsiyyətin siyasi fəaliyyətinin Naxçıvan
dövrü barədə demişdir: “Azərbaycanın siyasi
tarixində parlaq iz qoymuş bu böyük şəxsiyyətin
Naxçıvanda yenidən siyasi hakimiyyətə qa-
yıdışı, sıravi deputat, sonralar isə Naxçıvan
Muxtar Respublikasının rəhbəri kimi fəaliyyət
göstərməsi Naxçıvandan başlanan müstəqillik
yolunun bütün Azərbaycan siyasi mühitində
aparıcı qüvvəyə çevrilməsinə, milli dövlətçi-
liyin bərpası istiqamətində qəti addımların
atılmasına gətirib çıxartdı”.
    Görkəmli dövlət xadimi Naxçıvan Muxtar
Respublikası Ali Məclisinin Sədri işləyərkən,
eyni zamanda Azərbaycan Respublikası Ali
Sovetinin sədr müavini olmuş, Ali Sovetin
sessiyalarında iştirak etmişdir. Azərbaycan
Respublikası Ali Sovetinin birinci sessiya-
sındakı çıxışında ulu öndər Vətənin ağır və
çətin dövründə xalqın dərdinə şərik olmağa,
vətəndaşlıq borcunu yerinə yetirməyə, müs-
təqillik uğrunda mübarizəyə qoşulmağa gəl-
diyini bəyan etmiş, dağılmaqda olan Sovet
İttifaqında, eləcə də Azərbaycanda mövcud
ictimai-siyasi vəziyyəti obyektiv təhlil edərək,
cəmiyyəti dərindən düşündürən problemlər
barədə mühüm ideyalar irəli sürmüş, prinsipial
və konkret fikirlər söyləmiş, təkliflər vermiş,
siyasi və iqtisadi böhranın səbəbləri, onların
aradan qaldırılması yolları barədə qətiyyətli
mövqeyini bəyan etmişdir. 
    Xalq milli dövlətçiliyi qorumaq və vətəndaş
müharibəsinin ağır fəsadlarından qurtulmaq
üçün ulu öndər Heydər Əliyevi Naxçıvandan
Bakıya dəvət etdi. Xalqın davamlı çağırışlarını
nəzərə alan görkəmli dövlət xadimi Heydər
Əliyevin 1993-cü il iyunun 9-da Naxçıvandan
Bakıya qayıdışı xalqımızın çoxəsrlik tarixinə
möhtəşəm hadisə kimi daxil olmuşdur. Həmin
gün Azərbaycan dövlətinin tarixinə Milli Qur-
tuluş Günü kimi həkk edildi. 
    Dahi siyasətçi qısa müddətdə ölkədə baş
alıb gedən hərc-mərclik və anarxiyanı aradan
qaldırmış, qanunun aliliyi təmin olunmuş,
hüquqi-demokratik prinsiplərə əsaslanan
Konstitusiyamız qəbul edilmiş, müasir ida-
rəçilik sistemi yaradılmış, vətəndaş həmrəyliyi
bərpa olunmuş, iqtisadi tərəqqini şərtləndirən
qlobal layihələr reallaşdırılmışdır. Bakı-Tbilisi-
Ceyhan, Bakı-Tbilisi-Ərzurum kimi nəhəng
neft-qaz layihələrinin əfsanədən reallığa çev-
rilməsi müstəqil Azərbaycanın gələcəyi, Azər-
baycan xalqının xoşbəxtliyi uğrunda həyata
keçirilmiş tədbirlər kimi tarixə düşmüş,
ölkənin beynəlxalq aləmdə nüfuzu möhkəm-
lənmiş, bütün sahələrdə böyük uğurlar qaza-
nılmışdır. Ötən illər bir daha təsdiq etdi ki,
Azərbaycanın nicatı və tərəqqisi məhz ulu
öndər Heydər Əliyev ideyalarında, Heydər
Əliyev yolundadır. 
    Ümummilli liderimiz möhkəm, etibarlı tə-
məl yaratmışdır. Müstəqil Azərbaycan və
onun ayrılmaz hissəsi olan Naxçıvan Muxtar
Respublikası indi bu təməl üzərində gələcəyə
doğru inamla addımlayır. Ölkə rəhbəri cənab
İlham Əliyevin dediyi kimi: “Heydər Əliyev
siyasəti bu gün də Azərbaycanda yaşayır,
davam edir, əbədi yaşamalıdır və yaşaya-
caqdır. Biz bu siyasətin gözəl nəticələrini
ölkəmizin hər bir yerində görürük, o cüm-
lədən Naxçıvan Muxtar Respublikasında.
Burada aparılan işlər çox yüksək qiymətə
layiqdir, çox böyük zəhmət, çox böyük mə-
həbbət tələb edir. Görürəm ki, bütün işlər
böyük məhəbbətlə, böyük zövqlə görülür ki,
insanlar üçün yaxşı şərait yaradılsın, Nax-
çıvan Muxtar Respublikası bundan sonra
da uğurla inkişaf etsin”.

“Şərq qapısı”

Qayıdışdan qurtuluşa 

    Naxçıvan Muxtar Respublikasının
İnsan Hüquqları üzrə Müvəkkili
(Ombudsman) aparatında beşinci ça-
ğırış Naxçıvan Muxtar Respublikası
Ali Məclisinin səkkizinci sessiyasında
qarşıya qoyulan vəzifələrin müzakirəsi
ilə bağlı keçirilən tədbiri insan hü-
quqları üzrə müvəkkil (Ombudsman)
Ülkər Bayramova açıb. O bildirib
ki, muxtar respublika vətəndaşlarının
hüquq və azadlıqlarının müdafiəsinə
yönəlmiş tədbirlər 2018-ci ilin birinci
yarısında da uğurla davam etdirilib.
Bəhs olunan dövrdə təşkilat fəaliy-
yətini, əsasən, insan hüquqlarının
müdafiəsi və pozulmasının qarşısının
alınması, daxil olan müraciətlərin
araşdırılması və müvafiq işlərin gö-

rülməsi, hüquqi maarifləndirici təd-
birlərin həyata keçirilməsi və insan
hüquqlarının müdafiəsinə aid dövlət
və yerli özünüidarə orqanları ilə

əməkdaşlığın daha da inkişaf etdi-
rilməsi istiqamətində qurub.
     Qeyd olunub ki, 2018-ci ilin ötən
dövrü ərzində müvəkkil hüquqi maa-

rifləndirmə sahəsində fəaliyyətini,
əsasən, müxtəlif sosial qruplara ün-
vanlanan müvafiq tədbirlərin həyata
keçirilməsi və maarifləndirici vəsait -
lərin hazırlanması istiqamətində da-
vam etdirib. Belə ki, 2018-ci ilin bi-
rinci yarısında əhalinin müxtəlif sosial
qruplarının hüquqlarının müdafiəsi
və bu sahədə hüquqi maarifləndirmə
diqqət mərkəzində saxlanılıb, bu səp-
kidə tədbirlər həyata keçirilib.
    Azərbaycan Respublikası Prezi-
dentinin 2011-ci il 27 dekabr tarixli
Sərəncamı ilə təsdiq edilmiş “Azər-
baycan Respublikasında insan hüquq
və azadlıqlarının səmərəliliyini ar-

tırmaq sahəsində Milli Fəaliyyət
Proqramı”nda nəzərdə tutulmuş təd-
birlərin muxtar respublikada icrasının
təmin edildiyini diqqətə çatdıran
Ülkər Bayramova bildirib ki, 2018-ci
ilin I yarısında müxtəlif sosial qrup-
lara ünvanlanmış 39 tədbir keçirilib.
Həmin dövrdə müvəkkil tərəfindən
preventiv mexanizm yurisdiksiyası
şamil olunduğu orqanlar üzrə, ümu-
milikdə, 18 müəssisədə mütəmadi
olaraq və əvvəlcədən xəbərdarlıq
edilmədən 25 başçəkmə həyata
 keçirilib.
    Sonra müvəkkil qarşıda duran
vəzifələrdən danışıb, məruzə ətra-
fında çıxışlar dinlənilib. 

Xəbərlər şöbəsi

Sessiyada qarşıya qoyulan vəzifələr müzakirə edilib 

    XX əsrin əvvəllərində mətbuat
orqanları Azərbaycanda milli oya-
nış, milli özünüdərk proseslərinin
aparıcı vasitələrindən biri olmuşlar.
“Əkinçi”nin ənənələrini davam
etdirən “Ziya”, “Ziyayi-Qafqaziyyə”,
“Kəşkül”, “Şərqi-Rus”, “Molla
Nəsrəddin”, “Həyat”, “İrşad”,
“Açıq söz”, “Füyuzat”, “Zənbur”,
“Babayi-əmir” kimi qəzet və jur-
nallar milli mətbuatımızı çoxşaxəli
inkişaf yoluna çıxarmışdır. Bu il
yaranmasının 100 illik yubileyini
dövlət səviyyəsində qeyd etdiyimiz
Azərbaycan Xalq Cümhuriyyətinin
fəaliyyəti dövründə milli mətbua-
tımız sələflərinin formalaşdırdığı
müstəqillik ideyalarını gerçəkləş-
dirmişdir. Azərbaycanda bolşevik-
ləşmədən sonra milli mətbuatımız
da sovet diktaturasının siyasi-ideo-
loji nəzarəti altında fəaliyyət gös-
tərmişdir. Yalnız ümummilli lider
Heydər Əliyev 14 iyul 1969-cu
ildə Azərbaycanda siyasi haki-
miyyətə gəldikdən sonra milli de-
mokratik mətbuatın başlıca prin-
sipləri formalaşmağa başlamışdır.
Bu illərdə ulu öndərin xidmətləri
sayəsində mətbuatda milli dəyər-
lərimizin, adət-ənənələrimizin,
zəngin tarixi-mədəni irsimizin
təbliği istiqamətində əsaslı dönüş
yaranmışdır.
    Milli mətbuatımızın müstəqillik
illərindəki inkişafı da ümummilli
lider Heydər Əliyevin adı ilə bağ-
lıdır. Azərbaycan jurnalistikası
söz, fikir, mətbuat azadlığına məhz
ulu öndərin zəngin dövlətçilik təc-
rübəsi sayəsində nail olub. Görkəmli
dövlət xadiminin 1993-cü ildə xal-
qın təkidli tələbi ilə yenidən siyasi
hakimiyyətə qayıdışından sonra
müstəqil dövlət quruculuğunda
mühüm rol oynayan kütləvi in-
formasiya vasitələrinin cəmiyyətdə
ictimai nüfuzunun artması, fəa-
liyyət dairəsinin genişlənməsi,
qanun vericilik bazasının təkmil-
ləşdirilməsi, qəzetlərin maddi-tex-
niki bazasının yaxşılaşdırılması
istiqamətində ardıcıl işlər görüldü.
Bu sahədə möhkəm qanunvericilik
bazasının yaradılması mətbuatın
inkişafında ciddi dönüş yaratdı.
“Demokratiyanın, siyasi plüra-
lizmin və vətəndaş cəmiyyətinin
əsas atributlarından hesab olunan
söz və mətbuat azadlığının başlıca
daşıyıcıları kütləvi informasiya
vasitələridir”, – deyən ümummilli
liderin uzaqgörənliyi sayəsində
ölkə mətbuatında söz, fikir və
əqidə azadlığının təmin olunması
üçün müvafiq qanunvericilik akt-
larında dəyişikliklər aparıldı, Azər-
baycan bu sahədə mövcud olan
beynəlxalq konvensiya və sazişlərə
qoşuldu. Azərbaycan Respublika-
sının Konstitusiyasında vətəndaş-
ların söz və fikir azadlığı, məlumat
toplamaq, öz rəyini sərbəst ifadə
etmək, yaradıcılıq azadlıqları təsbit
olundu. İnformasiya axtarmaq,
əldə etmək, hazırlamaq, ötürmək,
istehsal etmək və yaymaq hüqu-
quna dövlət tərəfindən təminat
verildi.
    Ulu öndər Heydər Əliyevin
“Azərbaycan Respublikasında söz,
fikir və məlumat azadlığının təmin
edilməsi sahəsində tədbirlər haq-
qında” 1998-ci il 6 avqust tarixli
Fərmanı ilə ölkəmizdə senzura
ləğv edildi, mətbuat cəmiyyətin
dinamik şəkildə demokratikləş-
məsinə təsir edən qüdrətli vasitəyə
çevrildi. Görkəmli dövlət xadimi

Heydər Əliyev mətbuatın maddi-
texniki bazasının möhkəmləndi-
rilməsinə, iqtisadi vəziyyətinin
yaxşılaşdırılmasına da xüsusi qayğı
göstərirdi. 2001-ci ildə Azərbaycan
jurnalistlərinin birinci qurultayının
keçirilməsi və Mətbuat Şurasının
yaradılması da milli mətbuatın in-
kişafında mühüm mərhələ təşkil
edir. 
    Görkəmli dövlət xadimi Heydər
Əliyev jurnalist kollektivləri ilə
görüşlərində mətbuatın problem-
lərini, mövcud nöqsanlarını da
qeyd edir, dəyərli tövsiyələr verir,
kütləvi informasiya vasitələrinin,
ayrı-ayrı jurnalistlərin dövlət qu-
ruculuğu, xalqın maarifləndirilməsi
və Azərbaycan həqiqətlərinin
dünya ya çatdırılmasındakı xid-
mətlərini yüksək dəyərləndirərək
deyirdi: “Mətbuat demokratiyanı
dərinləşdirən, siyasi inkişafa tə-
kan verən qüdrətli vasitədir. ...O,
həyatın güzgüsü, həqiqətin carçısı
olmalıdır, insanları yüksək ideal -
lar uğrunda mübarizəyə səsləməli
və səfərbər etməlidir”. 
    Azərbaycan Respublikasının
Prezidenti cənab İlham Əliyev bu
ənənələrə sadiq qalaraq kütləvi
informasiya vasitələrinin inkişafına
şərait yaradılmasını prioritet isti-
qamətlərdən biri kimi müəyyən-
ləşdirmişdir. 2003-cü ildən baş-
layaraq ölkəmizdə mətbuat or-
qanlarının maddi-texniki bazasının
gücləndirilməsi və jurnalist əmə-
yinin qiymətləndirilməsi sahəsində
bir sıra fərman və sərəncamlar
imzalanmışdır. “İnformasiya əldə
etmək haqqında” Azərbaycan Res-
publikasının Qanununun, “Azər-
baycan Respublikasında kütləvi
informasiya vasitələrinin inkişafına
dövlət dəstəyi konsepsiyası”nın
qəbul edilməsi, mətbuat işçilərinin
təltif edilməsi, habelə kütləvi in-
formasiya vasitələrinə maliyyə
yardımının göstərilməsi jurnalist
əməyinə verilən yüksək qiymətin
bariz ifadəsidir. 
    Doğma Naxçıvanımızda bütün
sahələrdə əldə olunan inkişaf və
yüksəliş kütləvi informasiya or-
qanlarını da əhatə etmişdir. Nax-
çıvan Muxtar Respublikası Ali
Məclisi Sədrinin “Naxçıvan Mux-
tar Respublikasının dövlət mətbuat
orqanlarının maddi-texniki vəziy-
yətini yaxşılaşdırmaq tədbirləri
haqqında” 2000-ci il 29 mart tarixli
Sərəncamı mətbuatın inkişafına
öz töhfəsini vermişdir. Sərəncam-
dan sonra muxtar respublikanın
bütün mətbuat orqanlarının normal
fəaliyyəti üçün əlverişli iş şəraiti
yaradılmış, onların maddi-texniki
bazası daha da gücləndirilmişdir.
Artıq 10 ildən çoxdur ki, muxtar
respublikanın mərkəzi mətbuatı –

“Şərq qapısı” qəzeti həftədə 5 dəfə
nəşr olunur. Ali Məclis Sədrinin
mətbuat işçiləri ilə keçirdiyi gö-
rüşlər, onların problemləri ilə ma-
raqlanması, dəyərli məsləhətlər
verməsi jurnalistlərin fəaliyyəti
üçün geniş imkanlar açır. Milli
mətbuatın, eləcə də “Şərq qapısı”
qəzetinin yubileylərinin dövlət sə-
viyyəsində qeyd olunması, 2005-ci
ilin oktyabr ayında Naxçıvan Mət-
buat Şurasının yaradılması, “Şərq

qapısı” qəzeti redaksiyasının,
“Əcəmi” Nəşriyyat-Poliqrafiya
Birliyinin yeni binasının istifadəyə
verilməsi, “Şərq qapısı” qəzetinin
internet saytının yaradılması mət-
buata göstərilən dövlət qayğısının
parlaq təzahürüdür. Bütün bunların
nəticəsidir ki, muxtar respublikanın
informasiya blokadası ləğv edilmiş,
azad mətbuatın inkişafı təmin
olunmuşdur. Bu gün muxtar res-
publika mətbuatı öz tarixi ənənə-
lərinə söykənərək ictimai rəyin
formalaşdırılması, milli dəyərlərin
qorunması, dövlət müstəqilliyinin
daha da möhkəmləndirilməsi sa-
həsində fəaliyyətini uğurla davam
etdirir. 
    Naxçıvanda 9 qəzet, 3 jurnal
nəşr olunur. Bununla yanaşı, digər
kütləvi informasiya vasitələri –
2 televiziya, 2 radio, “Universitet”
televiziyası və radiosu da fəaliyyət
göstərir, bu sahədə 400-dən artıq
əməkdaş çalışır. Qəzetlərlə yanaşı,
televiziya və radioların da maddi -
texniki bazası gücləndirilir. Bu
gün Naxçıvan Dövlət Teleradiosu,
o cümlədən “Naxçıvanın səsi”
radiosu və “Kanal 35” televiziyası
ən müasir rəqəmsal bazaya ma-
likdirlər. İnformasiya texnologi-
yalarının tətbiqi teleradio mate-
riallarının keyfiyyətini xeyli yax-
şılaşdırmış, muxtar respublikada
rəqəmsal yayıma keçid təmin
olunmuş, Naxçıvan Dövlət Tele -
viziyasının internet saytı yara-
dılmış, televiziyanın və radionun
internet üzərindən canlı yayımı
təmin edilmişdir. Naxçıvan Mux-
tar Respublikası Ali Məclisi Səd-
rinin 2018-ci il fevralın 6-da
“Naxçıvan Dövlət Teleradiosunun
maddi-texniki bazasının möh-
kəmləndirilməsi və yaradıcılıq
işinin təkmilləşdirilməsi ilə bağlı
“Tədbirlər Planı”nın təsdiq edil-
məsi barədə imzaladığı Sərənca-
ma əsasən muxtar respublikada
ilk dəfə “Nuhçıxan” İnformasiya
Agentliyi yaradılmış, agentliyin
saytı istifadəyə verilmiş, telera-
dionun maddi-texniki bazası güc-
ləndirilmiş, müasir yayım və çə-
kiliş avadanlıqları alınmışdır.
Həmçinin Naxçıvan Dövlət Tele -
viziyası və Radiosunun efir vaxtı
artırılaraq 19 saata çatdırılmışdır.
Hazırda “Nuhçıxan” İnformasiya
Agentliyi tərəfindən muxtar res-
publika ilə bağlı ən mühüm in-
formasiyalar, şərh və rəylər, ana-
litik məqalələr, foto və video -
informasiyalar, rəsmi materiallar
üç dildə dünyaya çatdırılır.
    Muxtar respublikanın yaşayış
məntəqələrinə fiber-optik kabel
xətlərinin çəkilişi və sürətli inter-
netə çıxış imkanının yaradılması
insanların informasiya tələbatının

tam dolğun ödənilməsinə imkan
verir.
    Yaradılan şərait jurnalistlərin
sərbəst fəaliyyət göstərməsinə he-
sablanıb. Artıq ölkəmizin mötəbər
televiziya və informasiya agent-
liklərinin muxtar respublikada
müxbir postları fəaliyyət göstərir,
hər il dünyanın müxtəlif yerlərin-
dən gələn yüzlərlə jurnalist Nax-
çıvan haqqında teleradio və qəzet
materialları hazırlayırlar.

    Jurnalist kadrların hazırlan-
ması, gənc jurnalistlərin işə cəlb
olunması da mətbuatın inkişafında
mühüm amildir. Naxçıvan Dövlət
Universitetində Jurnalistika və
kitabxanaçılıq kafedrası fəaliyyət
göstərir, hər il onlarla gənc jur-
nalist yetişir. Həmçinin buradakı
Media Mərkəzində, xüsusilə “Uni-
versitet” televiziyası və “Nuhçı-
xan” radiosunda gənc jurnalistlər
nəzəri biliklərlə yanaşı, ilkin peşə
vərdişlərinə yiyələnir, ixtisaslı
kadr kimi Naxçıvan mətbuatına
öz töhfələrini verirlər. Bu gün
muxtar respublikanın kütləvi in-
formasiya vasitələrində çalışan-
ların böyük əksəriyyətinin gənc -
lərdən ibarət olması bunu bir
daha təsdiq edir.
    Naxçıvan Muxtar Respublika-
sında azad sözə, azad fikrə xüsusi
diqqət göstərilməsinin nəticəsidir
ki, jurnalistlərin yaradıcılıq im-
kanları xeyli genişlənmişdir. Ali
Məclis Sədrinin muxtar respubli-
kanın mətbuat işçiləri ilə görüşləri
zamanı verdiyi tövsiyə və tapşı-
rıqlar mətbu orqanların fəaliyyə-
tinin istiqamətləndirilməsində əsas-
lı rol oynayır. Muxtar respublika
jurnalistləri 2017-ci il yanvarın
28-də “Naxçıvan Muxtar Respub-
likasının kütləvi informasiya va-
sitələrinin fəaliyyəti və qarşıda
duran vəzifələr” mövzusunda ke-
çirilən müşavirə zamanı Ali Məclis
Sədrinin çıxışındakı “İnformasiya
vermək, maarifləndirmək, bu gü-
nümüzün tarixini yaratmaq, milli
dəyərlərimizi təbliğ etmək və ic-
timaiyyəti düzgün istiqamətlən-
dirmək kütləvi informasiya or-
qanlarının qarşısında duran əsas
vəzifələrdir” fikirləri əsas fəaliyyət
istiqamətinə çeviriblər. 
    Naxçıvan Muxtar Respublika-
sının mərkəzi icra hakimiyyəti or-
qanlarının mətbuat xidmətlərinin
fəaliyyətlərinin təşkili və qarşıda
duran vəzifələrlə bağlı müşavirənin
keçirilməsi mətbuat xidmətlərinin
informasiya-məlumatlandırma işi-
nin düzgün qurulmasında, eləcə
də kütləvi informasiya vasitələri
ilə mütəmadi əməkdaşlığın təşki-
lində mühüm əhəmiyyətə malik
olmuşdur. 
    Bu gün hərtərəfli inkişaf və tə-
rəqqinin ünvanı olan muxtar res-
publikamızda kütləvi informasiya
vasitələrinin də üzərinə mühüm
vəzifələr düşür. Naxçıvan Muxtar
Respublikası Ali Məclisinin Sədri
cənab Vasif Talıbov beşinci çağırış
Naxçıvan Muxtar Respublikası
Ali Məclisinin səkkizinci sessi-
yasındakı məruzəsində demişdir:
“Kütləvi informasiya vasitələri
ictimai nəzarət orqanı kimi fəa-
liyyətlərini gücləndirməli, milli
dəyərlərimiz təbliğ edilməli, qəbul
olunmuş dövlət proqramlarının
icrası diqqətdə saxlanılmalıdır.
Teleradio və qəzetlərdə informa-
siya-məlumatlandırma işi düzgün
qurulmalı, sosial şəbəkələrdə ic-
timaiyyətin düzgün istiqamətlən-
dirilməsi üçün sistemli iş təşkil
olunmalıdır”. 
    Muxtar respublika jurnalistləri
verilən tapşırıqları əldə rəhbər tu-
taraq doğma diyarımızın inkişafına
bundan sonra da öz töhfələrini
verəcəklər. 

   22 iyul – Milli Mətbuat Günü ilə
əlaqədar Naxçıvan Dövlət Universite-
tində elmi-praktik konfrans keçirilib.
Tədbir iştirakçıları əvvəlcə Naxçıvan
şəhərindəki Heydər Əliyev Muzeyini
ziyarət ediblər.
    Konfransda universitetin rektoru,
AMEA-nın müxbir üzvü Saleh Məhərrə-
mov ölkəmizdə söz, fikir və mətbuat
azadlığının təmin edilməsində ümummilli
lider Heydər Əliyevin müstəsna xidmət-
lərindən danışıb. 
    Universitetin  Televiziya, mətbuat və
ictimaiyyətlə əlaqələr bölməsinin müdiri
Səadət Əliyeva “Azərbaycan mətbuatı:
tarix və bu gün” mövzusunda çıxış edib. 
    Universitetin tədris-tərbiyə işləri üzrə
prorektoru, tarix üzrə fəlsəfə doktoru, do-
sent Rafiq Rəhimov universitetin media
kollektivini əlamətdar gün münasibətilə
təbrik edib. 
    Sonra universitetin Media Mərkəzində
çalışan bir qrup əməkdaşa mükafat təqdim
olunub. 

    1875-ci il iyulun 22-də görkəmli maarifpərvər ziyalı Həsən bəy
Zərdabi tərəfindən milli mətbuatın əsasının qoyulması, bütövlükdə,
Azərbaycan ictimai-siyasi fikir tarixində mühüm hadisə idi. “Əkinçi”
qəzetinin nəşri milli şüurun təşəkkülünə, nadanlıq və cəhalətə qarşı
mübarizənin güclənməsinə, mədəniyyətimizə sahib çıxmağa, milli
əqidəmizin təkamülünə rəvac vermişdir. Azərbaycan milli mətbuatı
“Əkinçi” qəzeti tərəfindən bəyan edilmiş maarifləndirmə, müasirləşmə,
bəşəri dəyərlərin milli ənənələrlə üzvi vəhdəti, hadisələrin obyektiv
işıqlandırılması kimi başlıca prinsiplərə sadiq qalmış, bütün dövrlərdə
həqiqət carçısı kimi ictimai-siyasi, sosial problemləri üzə çıxarmış,
dövrün mütərəqqi ideyalarını əks etdirmiş, xalqımızın maariflən-
məsində, milli və bəşəri dəyərlərin təbliğində mühüm rol oynamışdır.     Azərbaycan Respublikası Prezidentinin

2018-ci il 15 fevral tarixli Sərəncamına
əsasən Naxçıvan şəhərində xalça istehsalı
emalatxanasının tikintisi, təchizatı və in-
frastrukturunun yaradılması işlərinə baş-
lanılıb. Xalça istehsalı emalatxanasının
kadr təminatı ilə bağlı Naxçıvan Regional
Peşə Tədris Mərkəzində xalçaçılıq üzrə
tədris-hazırlıq kurslarında iştirak edəcək
müdavimlərlə görüş keçirilib. 
    Tədbirdə Naxçıvan Muxtar Respublikası
əmək və əhalinin sosial müdafiəsi naziri
Cavid Səfərov xalça istehsalı müəssisəsinin
kadr təminatının təkmilləşdirilməsi məq-
sədilə keçiriləcək kursun təşkili, kursu
müvəffəqiyyətlə bitirənlərin məşğulluğunun
təmin olunması, habelə burada Naxçıvan
xalçaçılıq ənənələrinin tətbiqi istiqamətində
həyata keçiriləcək tədbirlərdən bəhs edib.
    “Azərxalça” Açıq Səhmdar Cəmiyyəti
İdarə Heyətinin sədri, professor Vidadi
Muradov çıxış edərək ölkəmizdə xalçaçı-
lığın inkişafı istiqamətində görülən işlərdən
danışıb, tədris-hazırlıq kurslarının əhə-
miyyətini vurğulayıb.
    “Azərxalça” Açıq Səhmdar Cəmiyyə-
tinin mütəxəssisinin tədris edəcəyi kursun
iki ay müddətində davam etdirilməsi və
yekunda iştirakçılara sertifikatların veril-
məsi nəzərdə tutulub. Kursu müvəffəqiy-
yətlə başa vuran toxucular xalça istehsalı
emalatxanasında işlə təmin ediləcəklər. 
    Kursa cəlb olunan qadınlar xalçaçılığa
göstərilən yüksək diqqət və qayğıya görə
dövlətimizə minnətdarlıqlarını bildiriblər.
    Qeyd edək ki, Naxçıvan Muxtar Res-
publikası Ali Məclisi Sədrinin 2018-ci il
9 aprel tarixli Sərəncamı ilə təsdiq edilmiş
“Naxçıvan Muxtar Respublikasında xalça
sənətinin qorunmasına və inkşaf etdiril-
məsinə dair 2018-2022-ci illər üçün Dövlət
Proqramı”nın icrasına uyğun olaraq xalça -
çılıq sahəsində ixtisaslı kadrların hazır-
lanması məqsədilə Naxçıvan Muxtar Res-
publikası Əmək və Əhalinin Sosial Mü-
dafiəsi Nazirliyi tərəfindən Naxçıvan Re-
gional Peşə Tədris Mərkəzində də xalçaçı
peşəsi üzrə kurs təşkil edilib. Həmçinin
2 nəfərə özünüməşğulluğun təmin olunması
üçün fərdi xalçaçılıq fəaliyyəti ilə bağlı
avadanlıq və materiallar təqdim olunub.



    Şahbuz rayonunda mədəni və yabanı dərman bitkilərinin toplanması,
qurudulması və tədarükü qaydaları ilə bağlı keçirilən maarifləndirici
tədbiri rayon İcra Hakimiyyəti başçısının müavini Tural Quluyev
açıb. 
    AMEA Naxçıvan Bölməsinin Bioresurslar İnstitutunun əməkdaşı
Əliyar İbrahimov muxtar respublikanın müalicəvi dərman bitkiləri
haqqında məlumat verib.
    Tədbirdə Naxçıvan Muxtar Respublikası Antiinhisar və İstehlak
Bazarına Nəzarət Dövlət Agentliyinin şöbə müdiri Əli Şərifov dərman
bitkilərinin toplanılması və paketlənməsinin əhəmiyyətindən danışıb. 
    Naxçıvan Muxtar Respublikası İqtisadiyyat Nazirliyinin şöbə müdiri
Elnur Mahmudov Naxçıvan Biznes Mərkəzində ailə təsərrüfatları ilə
bağlı ayrıca guşə yaradıldığını, Naxçıvan şəhərində ailə təsərrüfatı
məhsullarının qablaşdırılması üçün tara mağazasının fəaliyyətə
başladığını bildirib.
    Tədbirdə təsərrüfat sahiblərini maraqlandıran suallar cavablandırılıb.

    Naxçıvan Muxtar Respublikası
Ailə, Qadın və Uşaq Problemləri
üzrə Dövlət Komitəsi tərəfindən
“İnformasiya cəmiyyətində ailə,
qadın və uşaq məsələləri: real-
lıqlar və perspektivlər” mövzu-
sunda tədbir keçirilib.
    Tədbirdə Naxçıvan Muxtar Res-
publikası Ailə, Qadın və Uşaq Prob-
lemləri üzrə Dövlət Komitəsi səd-
rinin müavini Aytən Məmmədova,
Dövlət Televiziya və Radio Veri-
lişləri Komitəsi sədrinin müavini
Xaliq Babayev, Naxçıvan Mətbuat
Şurasının sədri Rövşən Hüseynov,
AMEA Naxçıvan Bölməsinin Tarix,
Etnoqrafiya və Arxeologiya İnsti-
tutunun şöbə müdiri Asəf Orucov
çıxış edərək muxtar respublikada
ailə dəyərlərinə göstərilən diqqət
və qayğıdan bəhs ediblər. 
     Qeyd olunub ki, gənc ailələrdə
ailə dəyərlərinin qorunub saxlanıl-
masını təbliğ etmək, ailə dəyərləri-
mizi film və fotolara köçürməklə
yaşatmaq, dəyərlərimizə bağlı olan
ailələrin adət-ənənələrini ictimaiy-
yətə, yeniyetmə və gənclərə bu
üsulla təqdim etmək, ailə səadətinin
açarı kimi ailə dəyərlərini işıqlan-
dırmaq, yeniyetmə və gənclərdə
yaradıcılıq qabiliyyətini aşkara çı-

xarmaq və bədii zövqünü inkişaf
etdirmək məqsədilə təşkil olunmuş
“Ailə dəyərlərimiz film və fotolarda”
mövzusunda III muxtar respublika
yaradıcılıq müsabiqəsi də məhz
Azərbaycan ailəsinin ailə dəyərlərini
təbliğ etmək üçün keçirilib.
    Sonra müsabiqənin qalibləri
elan olunub, ümumilikdə, ən yaxşı
film və ən yaxşı foto nominasiyası
üzrə 2 nəfər I, 2 nəfər II, 2 nəfər
III, 8 nəfər isə həvəsləndirici yer-
lərə layiq görülüblər. Qaliblərə
Naxçıvan Muxtar Respublikası
Ailə, Qadın və Uşaq Problemləri
üzrə Dövlət Komitəsi tərəfindən
diplom, hədiyyə və pul mükafatları
verilib.
    Tədbirin sonunda müsabiqəyə
təqdim edilmiş fotolardan ibarət
videoçarxa baxış olub. “Ən yaxşı
film” nominasiyası üzrə I yerə
layiq görülmüş film nümayiş
 etdirilib. 
    Məlumat üçün bildirək ki, mü-
sabiqəyə həvəskar və peşəkarlar
olmaqla, 48 nəfər tərəfindən 101
film və foto təqdim olunmuşdu.

Naxçıvan Muxtar Respublikası 

Ailə, Qadın və Uşaq Problemləri 

üzrə Dövlət Komitəsinin 

mətbuat xidməti

Müsabiqənin qalibləri mükafatlandırılıblar

    Naxçıvan Muxtar Respubli-
kası Gənclər və İdman Nazirli-
yinin, muxtar respublikanın Tu-
rizm Departamentinin və Gən-
clər Fondunun təşkilatçılığı ilə
Ağbulaq İstirahət Mərkəzində
“Naxçıvan Muxtar Respubli-
kasının turizm potensialının ta-
nıdılmasında gənclərin rolu”
mövzusunda tədbir keçirilib.
    “Yay məktəbi”nin iştirakçıla-
rının da fəallıq göstərdiyi tədbirdə
çıxış edən Gənclər Fondunun icraçı
direktoru Anar Babayev bildirib
ki, gənclərin asudə vaxtlarının sə-
mərəli təşkili istiqamətində aid
dövlət orqanları, gənclər təşkilat-
ları, ictimai birliklər tərəfindən
hər il mühüm layihələr reallaşdı-
rılır. Qeyd olunan tədbirlər sıra-
sında “Yay məktəbi”,  yay düşər-
gələri, gənclərlə birgə turizm la-
yihələrinin həyata keçirilməsi xü-
susi yer tutur. 
    Bildirilib ki, muxtar respubli-
kanın turizm potensialının tanı-
dılması ilə bağlı Gənclər Fondu
aid təşkilatlarla birlikdə ötən dövr
ərzində keçirdiyi  müxtəlif layihələr
muxtar respublikanın turizm im-
kanlarını təbliğ etmək baxımından
böyük əhəmiyyətə malikdir. 
    Naxçıvan Muxtar Respublikası
Turizm Departamentinin direktoru

Əkbər Novruzov çıxışında qeyd
edib ki, turizmin inkişafı üçün ya-
radılan şərait muxtar respublikaya
üz tutan turistlərin sayının ilbəil
artmasına səbəb olub. Turizm İn-
formasiya Mərkəzinin sosial şə-
bəkələrdəki qrup və səhifələrinə
İslam mədəniyyəti abidələri haq-
qında məlumatlar və fotoşəkillər
daxil edilir. “Naxçıvan İslam Mə-
dəniyyətinin Paytaxtı – 2018”in
rəsmi internet səhifəsi və muxtar
respublikanın turizm potensialı
haqqında məlumatlar Azərbaycanın
digər bölgələrində fəaliyyət gös-
tərən Turizm İnformasiya mər-
kəzlərinə, respublikamızda, o cüm-
lədən 20-dən çox xarici ölkədə
yerləşən tur operatorlara, eləcə də
mehmanxanaların elektron poçt
ünvanlarına göndərilir.
    Tədbir Naxçıvan Muxtar Res-
publikasının turizm potensialını
əks etdirən videoçarx və mövzu
ilə bağlı fotolardan ibarət sərgi
ilə başa çatıb.

- Rauf KƏNGƏRLİ

“Naxçıvan Muxtar Respublikasının turizm 
potensialının tanıdılmasında gənclərin rolu”

mövzusunda tədbir olub

    Memarlıq və tarixi abidələri, yaşı
əsrlərlə ölçülən vüqarlı çinarları,
gözəl meyvə bağları, ipəyi ilə məşhur
olan, füsunkar təbiəti, insanın ru-
hunu oxşayan başıqarlı dağları, buz
bulaqları, çayları, zəngin fauna və
florası ilə seçilən yurd yerimiz, gözəl
mənzərələr məskəni Ordubad…
    Uca Yaradan bu qədim diyardan
səxavətini əsirgəməyib. Bir tərəfdə
adı Nuh əfsanəsi ilə bağlı olan yalçın,
şişqayalı, zirvəsi daim qarla, ağ bu-
ludlarla örtülü olan, uzaqdan mavi
səma fonunda bir növ ümmana baş
vurub üzən nəhəng gəmiyə bənzəyən,
özünün əzəmətli, fantastik görünüşü
ilə insanı heyrətə gətirən Gəmiqa-
ya… Digər tərəfdə isə zəngin tarixi
keçmişimizi özündə əks etdirən, bu
qiymətli abidənin gözəlliyinə gözəllik
qatan, ecazkar görünüşü ilə hamının
qəlbini riqqətə gətirən, füsunkar
təbiət möcüzəsi, ilin dörd fəslinin
birləşdiyi məkan, adı dillər əzbəri
olan Göygöl… 
    Göllər gözəlini görmək, təbiətin
yaratdığı bu gözalıcı gözəlliyin seyrinə
dalmaq, ruhumuzu bir az da dincəlt-
mək üçün üz tuturuq Göygölə. Gedirik
müqəddəs bir məkana. Dünya mə-
dəniyyətinin və dinlərinin kəsişdiyi
nöqtəyə, sivilizasiyanın başlanğıc
götürdüyü Zəngəzur silsiləsinə, Gə-
miqaya dağı, Ağ dağın ətəklərinə.
Bu fərqli gözəlliklə Nuh müqəddəsliyi
arasında vəhdət var sanki. Gölün
mərkəzində yerləşən kiçik bir ada
Nuhun quruya çıxdığı, qayaların qüd-
rətdən təbii istehkam qurduğu dağın
ətəyində gizlənmiş adanı xatırladır.
Göygölün sirri-sehri də elə Nuh əf-
sanəsinin özü qədər realdır…
    İrəlilədikcə insanın zövqünü ox-
şayan, təbiətin yaratdığı qeyri-adi
gözəllikləri görür, ilham alırıq. Yol
boyunca bizə yoldaşlıq edən yamyaşıl
ağacları, Günəşin bərq vurduğu dağ-
ları seyr etmək ürəyimin dərinliklə-
rindəki həyəcanı azaltmır. İlk dəfədir
ki, yollandığım ucqar dağlarla əhatəli
bu məkanı görmək istəyi qəlbimi se-
vinclə doldurur. Əvvəlcə gəlirik ana
təbiətin bənzərsiz abidəsi olan gölün
yerləşdiyi Ordubad rayonunun Nürgüt
kəndinə. Rayon mərkəzindən çox
uzaq olsa da, Nürgüt də inkişafdan
geri qalmayıb. Muxtar respublikanın
bir çox kəndləri kimi, bu yaşayış
məntəqəsi  də illərdir ki, müasirliyə
qovuşub. Nürgütlülərin qonaqpərvər
və mehriban olduğunu eşitmişdik,
bir daha bunun şahidi oluruq. Kənddə
görüşdüyümüz Həsən Məmmədov
ağızdolusu burada yaradılan şəraitdən
danışır. Deyir ki, mavi yanacağın fa-
siləsiz şölələndiyi evimizdə telefon,
internet xidmətindən istifadə edir,
rahat yoldan və səhiyyə xidmətindən
yararlanır, uşaqlarımız müasir mək-
təbdə təhsil alırlar. Yaradılan belə
şərait kəndlinin rifah halını yaxşı-
laşdırmaqla bərabər, digər tərəfdən
də məskunlaşmanın ilbəil artmasına

səbəb olur. 
    Burada olarkən öyrənirik ki, Nür-
güt kəndini digər kəndlərdən fərq-
ləndirən əsas cəhətlərdən biri də sə-
falı Göygöldür. Göl suyunun mən-
bəyini dağ zirvələrindəki əriyən qar-
lar və gölün ortasında qaynayan bu-
laqlardan alır. Yerli əhali buranı
“dörd fəsil” gölü də adlandırır. Çünki
gölün bir tərəfində qar olanda digər
tərəfində yaz çiçəkləri açır. Göl o
qədər böyük olmasa da, gözəl təbiət
abidəsi kimi göz oxşayır, qonaqları
əfsunlayaraq öz sehrinə salır. Necə
deyərlər, bu yerləri bir dəfə görən
insan buranı ömrü boyu unutmaz.
Gölə gedən yolda çox sayda sərin
bulaqlar, kənd sakinlərinin obaları
və onların ətrafında yüzlərlə arı pə-
təyi gözə dəyir. Tanrının xüsusi
zövqlə, incəliklə yaratdığı möcüzəvi
yurd yeri sanki bütün təbii gözəl-
likləri sehrli bir qüvvətək özündə
birləşdirir.
    Göygölə yaxınlaşdıqca gül-çiçəyin
təravətli qoxusu, Saqqarsu çayının
zümzüməsi, quşların cəh-cəhi insanı
bihuş edir. Fəsillərin birlik ocağı,
möcüzəli bir cənnət bucağı olan Göy-
gölə çatırıq. Məğrur dağlar qoynunda
ecazkar sənət əsərini xatırladan gölə
tərəf addımlayırıq. Gölün gözəllikləri
insanı hər addımda heyran edir, sanki
təmiz, pak bir dünyaya aparır. Zirvəsi
daim qarla örtülü olan dağların isə
sirli-sehrli cazibəsinə düşməmək
mümkün deyil. İnsanın ruhunu ox-
şayan, qəlblərə sakitlik gətirən gölün
ecazkar gözəlliyini görmək istəyən
təkcə biz deyilik. Artıq bir neçə ailə
onun gözyaşıtək şəffaflığı ilə seçilən
sərin suyuna əl vurur, qızlar yamyaşıl
otların içərisindən baş qaldıran, bu
yeri cənnətməkana çevirən müxtəlif -
rəngli, al-əlvan güllərdən dərir, uşaqlar
elə onlar qədər saf və təmiz,  əsra-
rəngiz təbiətin qoynunda olmaqdan
həzz alır, gözəl mənzərələrin təsiri
altında xoş bir gün yaşayırlar. 
    Göygöl həm də Naxçıvanın mir-
varisi hesab olunur. Havası, suyu
sərin olan dağlar qoynuna sığınan
gölün ətrafında hər nəfəs aldıqda ha-
vanın təmizliyini, oksigen ilə zən-
ginliyini hiss etmək olur. Yaşıllıqların
əhatəsində qərar tutan, Tanrıdan aldığı
gözəlliyi ilə ətrafa hakim kəsilən, bu
gözəlliklə sanki təbiətin özünə belə,
naz edən Göygölə baxdıqca düşü-
nürsən: Doğma diyarın təbiətinin fü-
sunkarlığından vəcdə gəlməyə bilə-
rikmi? Əsla yox! 
    Zəngəzur dağ silsiləsinin cənub
yamacında, dəniz səviyyəsindən 3065
metr yüksəklikdə yerləşən Göygöl,
mənşəcə buzlaq gölüdür. Şirinsulu,

axarlı olan, “Kitabi-Dədə Qorqud”da
adıçəkilən bu göl Azərbaycanın, eləcə
də muxtar respublikanın ən gözəl,
füsunkar göllərindən biridir. Kiçik
Qafqazın ən hündür dağ gölü sayılır.
Göygölün güzgü səthinin uzunluğu
211, eni 103, ən dərin yeri isə 7 metr-
dir. Kəskin kontinental iqlim şəraiti,
eləcə də tektonik aşınmalar gölün
həcmini azaltsa da, onun gözəlliyini
azaltmayıb. Zirvəsi buludlarla örtülü
olan əzəmətli dağlar, qayalardan çağ-
layan, ətrafa hay-haray salan çaylar,
qar talalarını öz çevrəsinə alan ətirli
dağ çiçəkləri, sıldırım qayaların ya-
maclarına yaşıl xalısını sərən çəmən-
lər, duruluqda göz yaşına bənzər
bumbuz bulaqlar bu yerlərə xüsusi
gözəllik bəxş edir. Heç zaman zirvə-
sindən çəni-dumanı əskik olmayan
şiş qayalar sanki bir əsgər kimi Vətən
sərhədlərinin keşiyini çəkir. O əsgər
ki Gəmiqaya zirvəsində sinəsini Vətən
torpağına sipər edib, başıqarlı dağların
köksündə, Vətən sərhədində doğma
toprağını amansız düşmənlərdən
 qoruyur. 
    Gilançayın sol qolu olan Saqqarsu
öz başlanğıcını Göygöldən götürür.
Göldən bir az cənubda hündürlüyü
3829 metrə çatan Qazangöldağ, cənub-
şərqdə isə Zəngəzur dağ silsiləsinin
dağ yamacında Göygölə çox bənzəyən
Qazangöl yerləşir. Buzlaq gölü olan
Qazangölün mənsəbi Oxçuçaydır. Bu
iki dağ gölünü bir-birindən Qazangöl
aşırımı ayırır.
    Ətrafa diqqətlə nəzər saldıqca
görü rük ki, zirvədə qıy vuran qartallar
Gəmiqaya ətəklərində sükutu pozur.
İnsan bu sakitlikdə təbiətin özünü
dinləyir, səma ilə yerin az qala bir-
ləşdiyi zirvədə buludların axışını, su-
yun, xəfif mehdən xışıldayan otların
səsini eşidir. Göygöldən başlanğıc
götürüb Gilançaya tökülən Saqqar-
suya toxunanda isə soyuq iliyə işləyir.
Göygölə yaz avqustun ortalarında
gəlir və bir qədər sonra dörd fəsil
bir arada yaşanır. Sıldırım qayanın
sinəsində sanki növbəti mövsümü
gözləyən qar qışı, bir tərəfdə qorxa-
qorxa baş qaldıran otlar yazı, güney
tərəf yayı, digər tərəfdəki olan otlar
isə payızı xatırladır. 
    Yay fəslində Göygölə səfər edən-
lərin sayı çox olur. Buranı pir hesab
edənlər də az deyil. Eşitdiyimizə
görə, insanlar ürəklərində tutduqları
niyyətlərinin qəbul olunması üçün
Göygölün kənarına bir alma atar-
mışlar. Əgər alma həmin insanın
səmtinə doğru yenidən qayıdarsa, o
insanın ürəyindəki arzular hasil olar-
mış. Göygölün sirli-sehrli olduğunu
demişdik axı…

  İnsanın ruhunu oxşayan, onu təlatümə gətirən, qəlblərə sevinc və
xoşbəxtlik bəxş edən gözəlliklərdən doymasaq da, yavaş-yavaş bizi
 tilsimləyən əzəmətli dağlarla əhatə olunmuş cənnətməkandan ayrılırıq.
Şəhərə xoş təəssüratlarla qayıdırıq və bilirik ki, bu, bizim Göygölə son
səfərimiz olmayacaq… 

- Güntac ŞAHMƏMMƏDLİ 


